
BO‘LAJAK BOSHLANG‘ICH SINF 
O‘QITUVCHILARINING KASBIY 
FAOLIYAT SAMARADORLIGINI 

OSHIRISHDA KREATIV 
VA TANQIDIY FIKRLASH 

KOMPETENSIYALARINING 
O‘RNI

Jumayeva Muxlisa Shokir qizi
O‘zbekiston milliy pedagogika universiteti izlanuvchisi,

pedagogika fanlari bo‘yicha falsafa doktori, (PhD)
Orcid: 0009-0007-0081-4783

Annotatsiya: Maqolada bo‘lajak boshlang‘ich sinf o‘qituvchilarini tayyorlash jarayonida kreativ va tanqidiy fikrlash kom-
petensiyalarini rivojlantirishning nazariy asoslari hamda amaliy yo‘nalishlari tahlil etiladi. Bugungi kunda ta’lim tizimidagi 
islohotlar zamonaviy o‘qituvchidan nafaqat chuqur bilim va malakani, balki yangicha fikrlash, muammoga ijodiy yon-
dashish, axborotni tahlil qilish va asosli qarorlar qabul qilish qobiliyatini talab qilmoqda. Shu nuqtai nazardan, bosh-
lang‘ich sinf o‘qituvchisi sifatida tayyorlanayotgan talabalarda kreativ va tanqidiy fikrlash kompetensiyalarining shakl-
lanishi ularning kelajakdagi kasbiy samaradorligini belgilovchi muhim omillardan biri sifatida ko‘riladi. Maqolada ushbu 
kompetensiyalarning mazmuni, ularni rivojlantirishga xizmat qiluvchi pedagogik shart-sharoitlar hamda innovatsion 
metod va texnologiyalarning o‘rni yoritilgan. Shuningdek, tanqidiy va kreativ fikrlashni rivojlantirishga qaratilgan ta’limiy 
topshiriqlar hamda muammoli vaziyatlar asosida tuzilgan mashg‘ulotlar misolida amaliy tavsiyalar berilgan. Tadqiqot nati-
jalari o‘qituvchi tayyorlash jarayoniga ilg‘or yondashuvlarni integratsiya qilish zarurligini ko‘rsatadi.

Kalit so‘zlar: kreativ fikrlash, tanqidiy fikrlash, pedagogik kompetensiya, boshlang‘ich ta’lim, o‘qituvchini tayyorlash, inno-
vatsion yondashuvlar, didaktik metodlar.
Abstract: The article analyzes the theoretical foundations and practical aspects of developing creative and critical 
thinking competencies in future primary school teachers during their professional training. Current educational reforms 
require teachers not only to have profound knowledge and skills but also the ability to think in innovative ways, approach 
problems creatively, analyze information, and make well-grounded decisions. From this perspective, the formation of 
creative and critical thinking in pre-service teachers is regarded as a crucial factor determining their future professional 
effectiveness. The study highlights the content of these competencies, the pedagogical conditions that contribute to their 
development, and the role of innovative methods and technologies. Furthermore, practical recommendations and tasks 
based on problem-oriented situations are provided to enhance such skills. The findings demonstrate the necessity of 
integrating advanced approaches into teacher education programs.

Key words: creative thinking, critical thinking, pedagogical competence, primary education, teacher training, innovative 
approaches, didactic methods.
Аннотация: В статье анализируются теоретические основы и практические направления развития креативного 
и критического мышления у будущих учителей начальных классов в процессе их профессиональной подготовки. 
Современные реформы в системе образования требуют от педагога не только глубоких знаний и навыков, но и 
способности мыслить нестандартно, творчески подходить к решению проблем, анализировать информацию и 
принимать обоснованные решения. С этой точки зрения формирование креативного и критического мышления у 
студентов педагогических вузов рассматривается как один из ключевых факторов, определяющих их будущую про-
фессиональную эффективность. В работе освещены содержание данных компетенций, педагогические условия 
их развития, роль инновационных методов и технологий. Кроме того, приведены практические рекомендации и 
задания, основанные на проблемных ситуациях и направленные на развитие данных навыков. Результаты иссле-
дования показывают необходимость интеграции передовых подходов в процесс подготовки будущих учителей.

Ключевые слова: креативное мышление, критическое мышление, педагогическая компетентность, начальное 
образование, подготовка учителей, инновационные подходы, дидактические методы.

KIRISH
XXI asrda jahon miqyosida sodir bo‘layotgan tub o‘zgarishlar, globallashuv jarayonlari, axborot-kommuni

katsiya texnologiyalarining jadal rivojlanishi ta’lim tizimi oldiga yangi, murakkab va ko‘p qirrali vazifalarni 
qo‘ymoqda. Bugungi kunda o‘qituvchidan nafaqat o‘z faniga oid bilimlarni yetkazish, balki o‘quvchilarni mustaqil 
fikrlashga, muammolarni hal qila olishga, innovatsion va tanqidiy yondashuvni shakllantirishga undash talab 
etilmoqda. Ayniqsa, boshlang‘ich ta’lim bosqichi – shaxs kamolotining asosiy poydevori sifatida o‘qituvchining 
kasbiy va shaxsiy kompetensiyalarini yanada chuqurroq rivojlantirish zaruratini yuzaga keltirmoqda. Bu jara
yonda kreativ (ijodiy) va tanqidiy fikrlash kompetensiyalarining o‘rni beqiyosdir.

Ushbu kompetensiyalar nafaqat o‘quvchilarda, balki ularni o‘qitishga tayyorlanayotgan bo‘lajak peda-
goglarning o‘zida ham shakllanishi va rivojlanishi zarur. Chunki kreativ va tanqidiy fikrlovchi o‘qituvchi dars 
jarayonida yuzaga keladigan turli pedagogik vaziyatlarga moslashuvchan, samarali yechim topa oluvchi, ilg‘or 
texnologiyalarni joriy eta oladigan mutaxassisga aylanishi mumkin. Aks holda, an’anaviy va shablon asosidagi 
yondashuvlar ta’lim sifatini orqaga tortadi, o‘quvchilarning intellektual salohiyati esa to‘liq ochilmaydi.

So‘nggi yillarda mamlakatimizda pedagogik ta’lim sifatini oshirish, o‘qituvchi kasbining nufuzini tiklash 
hamda ularni zamonaviy kompetensiyalar bilan ta’minlash borasida keng ko‘lamli islohotlar amalga oshiril
moqda. Xususan, Oʻzbekiston Respublikasining 2020-yil 23-sentabrdagi “Ta’lim to‘g‘risida”gi O‘RQ-637-sonli1 
Qonun, “Ilm-ma’rifat va raqamli iqtisodiyot yili” davlat dasturi, O‘zbekiston Respublikasi Prezidentining peda-
gogik kadrlar tayyorlash tizimini tubdan takomillashtirishga qaratilgan qaror va farmonlari – ta’lim tizimiga yangi, 
sifat jihatdan yuqori bosqichga ko‘tarilish talabini qo‘ymoqda.

Bu esa, o‘z navbatida, bo‘lajak boshlang‘ich sinf o‘qituvchilari tayyorloviga yangicha yondashuvlarni, 
jumladan, kreativ va tanqidiy fikrlash kompetensiyalarini shakllantirishni dolzarb masalaga aylantirmoqda. 
Mavjud ilmiy-tadqiqotlar tahlili shuni ko‘rsatmoqdaki, kreativ va tanqidiy fikrlash kompetensiyalarining bosh-
lang‘ich ta’limdagi ahamiyati haqida alohida tadqiqotlar mavjud bo‘lsa-da, ularni bo‘lajak o‘qituvchilarning 
kasbiy tayyorgarligi kontekstida integratsiyalashgan holda o‘rganish, xususan, ularning o‘zaro uyg‘unligi, o‘ziga 
xos xususiyatlari va rivojlantirish mexanizmlarini aniqlash hali yetarli darajada chuqur tadqiq etilmagan.

Amaliyot shuni ko‘rsatmoqdaki, oliy pedagogik ta’lim muassasalarida talabalarning kreativ va tanqidiy 
fikrlash kompetensiyalarini shakllantirishga yo‘naltirilgan metodik tizimlar hali to‘liq ishlab chiqilmagan. Bu esa 
kelajakdagi o‘qituvchilarning real pedagogik faoliyatga tayyorlik darajasini pasaytirishi mumkin. Shu boisdan, 
kreativ va tanqidiy fikrlashni rivojlantirishga xizmat qiluvchi samarali uslublar, pedagogik texnologiyalar hamda 
ta’limiy vazifalar tizimini aniqlash va ularni o‘quv jarayoniga integratsiyalash muhim ilmiy-amaliy masala sifatida 
namoyon bo‘lmoqda.

MAVZUGA OID ADABIYOTLAR SHARHI
Zamonaviy ta’lim tizimida kreativ va tanqidiy fikrlash kompetensiyalarining o‘rni haqida ko‘plab mahalliy va 

xorijiy olimlarning ilmiy ishlari mavjud bo‘lib, bu kompetensiyalar o‘quvchilarning mustaqil fikrlash, tahlil qilish, 
muammoni hal qilish va ijodkorlik bilan qaror qabul qilish kabi ko‘nikmalarini rivojlantirishda asosiy omil sifatida 
e’tirof etiladi.

Xorijiy adabiyotlarda Robert Ennis (1985), Diane Halpern (1999), Paul & Elder (2006) kabi tadqiqotchilar 
tanqidiy fikrlashni mantiqiy, asosli va muammoga yo‘naltirilgan fikrlash jarayoni sifatida ta’riflaydilar. Ularning 
izlanishlarida tanqidiy fikrlashni o‘qituvchilarda shakllantirishning metodik asoslari, baholash mezonlari va 
strategiyalari ishlab chiqilgan.

Kreativ fikrlash bo‘yicha esa Guilford (1950), Torrance (1974), Runco (2007) kabi psixologlar ijodiylikni 
muammoli vaziyatlarda yangi va original g‘oyalar yaratish qobiliyati sifatida o‘rganib, uning rivojlanishiga ta’sir 
etuvchi omillarni tahlil qilganlar. Ushbu tadqiqotlarda kreativ fikrlashni rivojlantirishga xizmat qiluvchi mashqlar, 
o‘yinlar, savol-javob usullari va guruhli ishlash texnikalari asoslab berilgan.

O‘zbekistonlik olimlardan Q. Yo‘ldoshev, M. Jo‘rayev, N. Nishonova, I. Meliyev va boshqalar ijodiy hamda 
tanqidiy fikrlashga asoslangan ta’lim texnologiyalarini ishlab chiqish, o‘quvchilarning tafakkur salohiyatini faol-
lashtirishga doir ilmiy-uslubiy ishlar olib borganlar. Jumladan, boshlang‘ich ta’limda tanqidiy fikrlashni rivojlanti-
rish usullari, kreativ yondashuv asosida darslarni loyihalash kabi masalalar keng yoritilgan.

Shunga qaramay, mavjud adabiyotlar tahlili shuni ko‘rsatadiki, aynan bo‘lajak boshlang‘ich sinf o‘qituvchi-
larining kasbiy tayyorgarlik jarayonida kreativ va tanqidiy fikrlash kompetensiyalarining o‘zaro integratsiyasiga, 
ularning uyg‘un holda shakllanish mexanizmlariga oid tadqiqotlar yetarli emas. Bu esa mazkur mavzuning ilmiy-
nazariy va amaliy jihatdan dolzarbligini tasdiqlaydi.

1	 Oʻzbekiston Respublikasining 2020-yil 23-sentabrdagi “Ta’lim to‘g‘risida”gi O‘RQ-637-sonli Qonun: https://lex.uz/docs/-5013007 

TADQIQOT METODOLOGIYASI
Ushbu tadqiqot bo‘lajak boshlang‘ich sinf o‘qituvchilarining kasbiy tayyorgarligida kreativ va tanqidiy 

fikrlash kompetensiyalarining rivojlanish darajasini aniqlash, ularni shakllantirishga xizmat qiluvchi pedagogik 
shart-sharoitlar hamda metodik vositalarni asoslashga qaratilgan.

Tadqiqotning metodologik asoslari quyidagi nazariy yondashuvlarga tayanadi:

•	 Shaxsga yo‘naltirilgan yondashuv – har bir talabaning individual qobiliyatlarini inobatga olgan holda 
ularning ijodiy va tanqidiy tafakkurini rivojlantirish;

•	 Faoliyatga yo‘naltirilgan yondashuv – kasbiy faoliyatga tayyorlashda talabalarni mustaqil fikrlashga, 
muammoni hal qilishga yo‘naltirish;

•	 Kompetensiyaviy yondashuv – o‘qituvchilik faoliyatining asosiy kompetensiyalaridan biri sifatida kreativ 
va tanqidiy fikrlashni shakllantirish.

Tadqiqot metodlari:

•	 Nazariy metodlar – mavjud ilmiy adabiyotlar, konsepsiyalar, davlat dasturlari, o‘quv rejalari va dasturlar 
tahlili, kontent-analiz, taqqoslash va umumlashtirish;

•	 Empirik metodlar – kuzatuv, so‘rovnoma, suhbat va diagnostik testlar orqali talabalarning mavjud holatini 
o‘rganish;

•	 Tajriba-sinov ishlari – o‘quv mashg‘ulotlarida kreativ va tanqidiy fikrlashni shakllantirishga qaratilgan 
metodik materiallar va topshiriqlar asosida eksperimental ishlarni amalga oshirish;

•	 Statistik tahlil metodlari – to‘plangan ma’lumotlarni matematik-statistik usullar yordamida tahlil qilish va 
natijalarni vizual ko‘rinishda taqdim etish.

Tadqiqot obyekti – pedagogik oliy ta’lim muassasalarida tahsil olayotgan bo‘lajak boshlang‘ich sinf o‘qi
tuvchilari tayyorgarligi jarayoni.

Tadqiqot predmeti – kasbiy tayyorgarlik jarayonida kreativ va tanqidiy fikrlash kompetensiyalarini rivoj
lantirish mexanizmlari.

TAHLIL VA NATIJALAR
Olib borilgan nazariy tahlillar, kuzatuvlar va amaliy tajribalar natijasida bo‘lajak boshlang‘ich sinf o‘qituv

chilarining kasbiy shakllanish jarayonida kreativ va tanqidiy fikrlash (mantiqiy tafakkur) kompetensiyalari
ning o‘zaro integratsiyasi o‘qituvchi shaxsining raqobatbardoshligini, kasbga sadoqatini va ijtimoiy faolligini 
belgilovchi muhim omillardan biri ekanligi aniqlandi. Eng avvalo, ushbu masala hali fundamental tadqiqotlar 
doirasida to‘liq o‘rganilmaganligi, metodik jihatdan tizimlashtirilmaganligi bois mavjud holatni pedagogik faoliyat 
va kuzatishlar asosida tahlil qilishga to‘g‘ri keldi.

Amaliy kuzatuvlar shuni ko‘rsatmoqdaki, hozirgi bosqichda pedagogik ta’limda tahsil olayotgan bo‘lajak 
o‘qituvchilarning aksariyati kasbiy bilimlarga ega bo‘lsa-da, ularni kreativ va tanqidiy yondashuv asosida amali-
yotga tatbiq etish, didaktik vaziyatlarga moslashgan holda ijodiy qaror qabul qilishda muayyan qiyinchiliklarga 
duch kelmoqda. Shuningdek, tajriba-sinov ishlari natijalari bo‘lajak boshlang‘ich sinf o‘qituvchilarining kasbga 
sadoqat bilan yondashgan holda intellektual va ijodiy tashabbus ko‘rsatish, pedagogik jarayonda yangiliklarni 
ilgari surish, mantiqiy tafakkur va kognitiv yondashuv asosida murakkab holatlarni tahlil qilish va baholash, turli 
pedagogik ziddiyatlarga kreativ yechimlar topish, o‘zining amaliy faoliyatini tahlil qilish hamda boshqalar tajribasi 
bilan taqqoslab xulosa chiqarish, o‘zining kreativ jihatlarini anglab yetish va uni amaliyotga tatbiq etishga tayyor 
bo‘lish, shuningdek, o‘z ustida muntazam ishlash va ta’lim strategiyalaridan o‘ziga maqbulini tanlay olish kabi 
tayanch kompetensiyalarga ega bo‘lishi zarurligini ko‘rsatdi.

Tadqiqot natijalariga ko‘ra, kreativ va tanqidiy fikrlash kompetensiyalarining shakllanganligi bo‘yicha diag-
nostik tahlillar kreativ yondashuvni dars loyihalashda qo‘llashga qodir talabalar ulushi 67 %, tanqidiy fikrlab 
muammoli vaziyatlarga turli nuqtai nazardan qaray olgan talabalar 62 %, o‘z g‘oyalarini mantiqiy asoslab bera 
olgan talabalar 70 %, yangiliklarni qabul qilishga ochiqlik va innovatsion faoliyatga tayyorlik darajasi esa 65 % 
ekanligini ko‘rsatdi. Ushbu ko‘rsatkichlar bo‘yicha eksperimental guruhda nazorat guruhiga nisbatan 30–35 % 
yuqori natijalar kuzatildi va bu holat ishlab chiqilgan metodik yondashuvlarning samaradorligini isbotladi.

Bundan tashqari, tadqiqot davomida kreativ va tanqidiy fikrlash kompetensiyalarining nafaqat kognitiv 
jarayonlar, balki shaxsiy motivatsiya, kasbiy o‘zlikni anglash va refleksiv tahlil qilish qobiliyatlari bilan ham 
bevosita bog‘liqligi aniqlangan. Bu esa o‘qituvchilik kasbining murakkab va ko‘p qirrali mohiyatini yana bir bor 
tasdiqlaydi.

Pedagogik ta’limda mantiqiy kompetensiyalarga asoslangan yondashuvning joriy etilishi boshlang‘ich sinf 
o‘quvchilarining aqliy salohiyatini, nutqiy faolligini va tafakkur qobiliyatlarini namoyon qilish, ularni pedagogik 
qo‘llab-quvvatlash orqali yashirin imkoniyatlarini ro‘yobga chiqarish uchun zamin yaratadi. Ayniqsa, innovatsion 
faoliyatni o‘qituvchining shaxsiy yondashuvi sifatida talqin qilish uni ijodiy shaxsga aylantiradi.

Natijalardan kelib chiqib, quyidagicha xulosaga kelish mumkin: kreativ va tanqidiy fikrlash kompetensiya
lari o‘qituvchi kasbiy kompetensiyasining ajralmas qismi sifatida qaralishi lozim, bu kompetensiyalarni shakllan-
tirishga qaratilgan metodik tizimlar pedagogik ta’limda kompleks yondashuvni talab qiladi, zamonaviy o‘qituvchi 
shaxsini shakllantirishda esa kreativlik – tashabbuskorlikni, tanqidiy fikrlash esa hayotiy to‘g‘ri qarorlar qabul 
qilish imkonini beradi.

Hozirgi bosqichda bo‘lajak boshlang‘ich sinf o‘qituvchilarining kasbiy shakllanish jarayonida kreativ va 
tanqidiy fikrlash kompetensiyalarining uyg‘un rivojlanishi ularning professional tayyorgarlik darajasini belgilovchi 
muhim omillardan biri hisoblanadi. Bu kompetensiyalar shunchaki bilim va ko‘nikma emas, balki shaxsning 
kasbiy faoliyatda mustaqil qaror qabul qilish, muammoni turli nuqtai nazardan ko‘rib chiqish, ijodiy yondashish 
va innovatsion fikrlash qobiliyatini ifodalaydi.

Mazkur tadqiqotda olingan natijalar bir qator ilg‘or xorijiy va mahalliy tadqiqotchilar fikr-mulohazalarini 
tasdiqlaydi. Jumladan, R. Ennis va D. Halpern tomonidan ta’kidlanganidek, tanqidiy fikrlash – bu har qanday 
sohada to‘g‘ri va asosli qaror qabul qilish uchun zarur bo‘lgan muhim tafakkur shaklidir. Paul & Elder (2006) esa 
ushbu kompetensiyani shaxsiy va kasbiy rivojlanishning ustuvor mezoni sifatida baholaydi.

Xuddi shuningdek, kreativ fikrlash bo‘yicha G. Torrance tomonidan ishlab chiqilgan nazariy asoslar va 
ijodiy yondashuvga tayangan topshiriqlarning samaradorligi mazkur tadqiqot doirasida ham o‘z tasdig‘ini topdi. 
Talabalarning dars loyihalash, o‘quv jarayonini modellashtirish hamda amaliy mashg‘ulotlarda muammoni 
yechishdagi ijodiy qarorlarini tahlil qilish natijasida kreativ tafakkur va tanqidiy yondashuvning uyg‘unligi o‘zaro 
mustahkamlovchi kuch sifatida namoyon bo‘ldi.

Shuningdek, mahalliy olimlar – N. Muslimov va M. Mirsolieva ishlarida ham kreativ kompetensiyalarni 
shakllantirishning kasbiy rivojlanishdagi o‘rni alohida ta’kidlangan. Ushbu tadqiqotda esa, ular bilan bir qatorda 
tanqidiy fikrlashning kuchli bog‘liqligi, ayniqsa, boshlang‘ich ta’lim kabi muhim bosqichda o‘qituvchining dida-
ktik qarorlar qabul qilishi hamda o‘quvchilarning psixologik va kognitiv ehtiyojlarini to‘g‘ri anglab yetishida hal 
qiluvchi omil sifatida ko‘rib chiqildi.

Muhokama jarayonida aniqlanishicha, kreativ va tanqidiy fikrlash kompetensiyalarining shakllanishi tala-
balarning shaxsiy faolligi, o‘zini anglash darajasi va kasbga bo‘lgan ichki motivatsiyasi bilan chambarchas bog‘liq 
bo‘lib, bu holat o‘qituvchilik kasbining o‘ziga xos jihatlari – refleksivlik, pedagogik sezgi va tashabbuskorlik kabi 
xususiyatlarning rivojlanishiga asos bo‘ladi. Shuningdek, tajriba-sinov natijalari tanqidiy va kreativ fikrlashni 
shakllantirishga qaratilgan metodik yondashuvlar pedagogik ta’lim jarayonida hali keng tatbiq etilmaganligini 
ko‘rsatdi. Bu esa bo‘lajak o‘qituvchilarda faqat nazariy bilimlar emas, balki amaliy tafakkur mexanizmlarini 
ham rivojlantirish zaruriyatini yuzaga keltirmoqda. Shu sababli, mazkur kompetensiyalarni shakllantirish uchun 
pedagogik oliy ta’lim muassasalarining o‘quv dasturlarini boyitish, innovatsion metodik vositalar va zamonaviy 
o‘qitish strategiyalarini faol qo‘llash dolzarb masalaga aylanmoqda.

Bundan tashqari, kreativ va tanqidiy fikrlashni o‘z ichiga olgan tayanch kompetensiyalar o‘qituvchilarning 
bozor munosabatlari sharoitida raqobatbardosh bo‘lishini ta’minlaydi. Chunki umumta’lim maktablari, jumladan 
nodavlat ta’lim muassasalarida bu kabi kompetensiyalarning yuqori baholanishi pedagogik kadrlar sifati bilan 
bevosita bog‘liqdir. Muhokama yakunida ta’kidlash joizki, kreativ va tanqidiy fikrlash kompetensiyalarining shakl
lanishi orqali o‘qituvchining mustaqil va erkin fikrlay olish, innovatsion g‘oyalarni ilgari surish, zamonaviy ta’lim 
texnologiyalarini o‘zlashtirish va amaliyotda qo‘llash, muammoli vaziyatlarga ijodiy yondashish hamda shaxsiy 
va kasbiy refleksiyani shakllantira olish qobiliyatlari rivojlanadi. Demak, bo‘lajak boshlang‘ich sinf o‘qituvchila-
rining kasbiy tayyorgarligi jarayonida ushbu kompetensiyalarning integratsiyalashuvi ularni nafaqat samarali 
pedagogik faoliyatga, balki doimiy o‘zini rivojlantirishga tayyor ijodkor shaxs sifatida shakllantirishga xizmat 
qiladi.

XULOSA VA TAKLIFLAR
Xulosa o‘rnida shuni ta’kidlash lozimki, kreativ va tanqidiy fikrlash kompetensiyalari bo‘lajak boshlang‘ich 

sinf o‘qituvchilarining kasbiy shakllanishida asosiy tayanch kompetensiyalar sirasiga kiradi. Ular o‘qituvchining 
shaxs sifatida shakllanishi, didaktik qarorlar qabul qilishi, o‘quvchilarning rivojlanishiga individual yondashuvi va 
innovatsion fikrlash madaniyatini qaror toptirishida hal qiluvchi omil hisoblanadi. Bo‘lajak o‘qituvchilarda ijodiy 
tashabbus, mustaqil fikrlash, refleksiya, mantiqiy tafakkur va tanqidiy tahlilga asoslangan yondashuvlar mavjud 
bo‘lsa-da, ularni tizimli shakllantirishga qaratilgan metodik jarayon yetarli darajada yo‘lga qo‘yilmagan. Shu 
sababli bu yo‘nalishda metodik to‘ldirish va kompleks yondashuv zarur.

Tajribalar va diagnostik tahlillar shuni ko‘rsatmoqdaki, kreativ va tanqidiy fikrlash kompetensiyalarining 
rivojlanishi o‘qituvchilik kasbining faqat nazariy emas, balki amaliy, kommunikativ va kognitiv jihatdan ham rivoj
langan, zamon talablari asosida qaror qabul qila oladigan, ijodkor shaxs sifatida shakllanishiga asos bo‘ladi. 
Mazkur kompetensiyalarni shakllantirishga yo‘naltirilgan ta’lim metodlari – muammoli vaziyatlar bilan ishlash, 
savol-javoblar, mini-loyihalar, dars modellashtirish, esse va refleksiya topshiriqlari orqali innovatsion o‘quv 
muhitini yaratish imkonini beradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

